
Itama, Itama heee,         Itama , itama hee
Zonid’i kachu ku ta uni un pueblo.    Itama , itama hee

Zona bo melodia     Kachulero     
Kachu di kunuku          Kachulero
Trese direkshon  Kachulero       
Guia nos seú Kachulero bo tin tarea’i guia e ruta
Zona bo melodia       Ku honor na nos seú

Mi a mira solo sali ayá den horizonte. 
Kunukero ya ta kla pa kosechá’ 
Zonidi kachu, ku ta tende for di seru 
Anunsiando ku trabou a kuminsá.   

Un kachulero ku tarea’i guíe ruta         Un portado’i historia, na su punt’i lenga
Ku su instrumento ku ta papia mil palabra 
Defende kultura riba tono’i melodia awe  

Si ku lagrima b’a sembra, lo bo kosechá kantando 
Loke Dios a provehé, niun dalakochi por kit’é ,no no 

Duna balor na tur kunuku su bandera 
Oh mi kachulero,     Zon’e kachu pa nos ban
Oh Itama, Itama heee,       Itama, Itama hee
Zonid’i kachu ku ta uni un pueblo. Itama, itama hee

Oh kachulero, lag’e resoná       Zonid’i kachu, guia nos seú
Lanta tur kunukero, zon’e pa nos ban        Zonid’i kachu, guia nos seú
Man na obra, brasa fuerte, supla ku fèrvor       Zonid’i kachu, guia nos seú
Zon’é zon’é, zon’é zon’é              Zonid’i kachu, guia nos seú
Oh kachuleru, guia e ruta pa nos ban       Zonid’i kachu, guia nos seú

Nos pueblo tin mester di un direkshon 

Kachulero bo tin tarea’I gui’e ruta

Zona bo melodia Na honor di nos seú

Oh ata nos ta bai Kachulero

Ruta di mangasina Kachulero

Huntu komo un pueblo Kachulero

Supla ku frankesa Kachulero

Supla ku vishon Kachulero

Oh mi kachulero Kachulero

Yaweyawelo Kachulero

Den tempu di sekura Kachulero

Tuma e batuta Kachulero

Guia nos nashon Kachulero

Guia nos seú Kachulero

Laga mundu mira Kachulero

Esaki ta di nos Kachulero

Guia nos país Kachulero

Guia nos seú Kachulero

Si bo mira nos ta dualdu un tiki Duna direkshon

Oh si b’a nota nos ta desviá Duna didrekshon

Gara bo ruman Gar’é

Zona kachulero Zon’é

Zona pa nos ban 2x Uwhu.uhwu, uwhu, uwhu

Oh ata nos ta bai

Guia nos pais

Guia nos seú

Splikashon di Kantika: 

1. Itama : Zonido di e instrumènt kachu 

Den tempu di kosecha, kachulero ta zona kachu pa anunsiá ku tin kosecha I 
ku tin trabou den kunuku. Riba ruta pa magazina, e kachulero ta supla dilanti 
komo un guiadó. 

E kachulero lo toka zonido di kunuku riba ruta pa mangasina.


